
I. DISPOSICIÓNS XERAIS

CONSELLERÍA DA PRESIDENCIA
E ADMINISTRACIÓN PÚBLICA

6645Decreto 219/1998, do 2 de xullo, polo
que se aproba o nomenclátor correspon-
dente ás entidades de poboación da pro-
vincia de Pontevedra.

A Lei 3/1983, do 15 de xuño, de normalización
lingüística, dispón no seu artigo 10 que os topónimos
de Galicia terán como única forma oficial a galega.
O mesmo artigo establece no seu número 2 que lle
corresponde á Xunta de Galicia a determinación dos
nomes oficiais dos municipios, dos territorios, dos
núcleos de poboación, das vías de comunicación
interurbana e dos topónimos de Galicia.

Tendo en conta o Decreto 132/1984, do 6 de setem-
bro, polo que se establece o procedemento para a
fixación ou recuperación da toponimia, contando co
preceptivo dictame da Comisión de Toponimia, emi-
tido na súa reunión do día vintenove de xuño de
mil novecentos noventa e oito, aínda que os topó-
nimos correspondentes ás entidades de poboación
que figuran como anexo a este decreto xa foron apro-
bados e publicados no Diario Oficial de Galicia,
as correccións propostas pola comisión fan necesario
aproba-lo nomenclátor correspondente á provincia
de Pontevedra como corpo único que recolla a forma
oficial das ditas entidades.

Polo exposto, por proposta do conselleiro da Pre-
sidencia e Administración Pública e logo de deli-
beración do Consello da Xunta de Galicia na súa

reunión do día dous de xullo de mil novecentos
noventa e oito,

DISPOÑO:

Artigo único.-Queda aprobado o nomenclátor
correspondente ás entidades de poboación da pro-
vincia de Pontevedra que figura como anexo a este
decreto.

Disposición adicional

Do establecido neste decreto e do seu anexo dará-
selles conta ás autoridades estatais correspondentes
para os efectos que cumpran no exercicio das súas
funcións.

Disposición derrogatoria

Quedan derrogadas tódalas normas de igual ou
inferior categoría que se opoñan ó establecido neste
decreto.

Disposición derradeira

Este decreto entrará en vigor o día seguinte ó da
súa publicación no Diario Oficial de Galicia.

Santiago de Compostela, dous de xullo de mil nove-
centos noventa e oito.

Manuel Fraga Iribarne
Presidente

Dositeo Rodríguez Rodríguez
Conselleiro da Presidencia e Administración Pública

III. OUTRAS DISPOSICIÓNS

CONSELLERÍA DA PRESIDENCIA
E ADMINISTRACIÓN PÚBLICA

6810Orde do 13 de xullo de 1998 pola que
se dispón a concesión de axudas a persoas
físicas e xurídicas para actuacións en paí-
ses en vías de desenvolvemento.

A Consellería da Presidencia e Administración

Pública ten establecida unha liña de axuda que,

baixo a rúbrica orzamentaria de «a familias e ins-

titucións sen fins de lucro», se dedica á cobertura

de necesidades xurdidas por razón do seu interese

social ou humanitario.

As ditas axudas teñen carácter simplemente palia-

tivo e destínanse a plasmar en accións concretas

o compromiso da Xunta de Galicia na atención a

accións humanitarias nos paises en vías de desen-

volvemento, de tal xeito que alcancen a comple-

mentar ou alivia-la carencia de recursos, sen pre-

tender solucións de desenvolvemento sostido (que

xa se recollen na orde de convocatoria de axudas

a ONGDs para execución de proxectos de desen-

volvemento). Polos ditos motivos propóñense uns

mecanismos de tramitación e resolución que, sen

prexuízo da obxectividade da concesión e garantías

na súa aplicación, faciliten a cobertura, curso e reso-

lución sobre as peticións que se formulen.

En consecuencia, convén introducir na presente

convocatoria uns criterios básicos nos que se fun-

damentan as resolucións sobre as peticións que se

reciban, de tal xeito que non xeren expectativas que

non poidan ser satisfeitas por razón das limitacións

dos créditos e da propia índole da convocatoria e,

por outra banda, que a consellería estea en situación

de lle facer fronte ó número crecente de solicitudes

que se van producindo cada ano.

Por todo iso, en uso das atribucións que teño

conferidas,

DISPOÑO:

Artigo 1º.-A Consellería da Presidencia e Admi-

nistración Pública poderá conceder axudas econó-

micas por razón de interese social e humanitario,

ás peticións solicitadas desde países en vías de

desenvolvemento, por un importe de sete millóns

cincocentas mil pesetas (7.500.000 ptas.), con cargo

á aplicación orzamentaria 04.013.121A.490.00,

existiendo crédito suficiente na partida indicada nos

orzamentos xerais da Comunidade Autónoma de

Galicia para 1998, Lei 1/1998, do 7 de abril.

Poderán solicita-las devanditas axudas as persoas

físicas e xurídicas que cumpran os requisitos esta-

blecidos na presente orde de convocatoria.

Dadas as dificultades das comunicacións nos paí-
ses en vías de desenvolvemento, onde son destinadas
a maioría destas subvencións, faise necesario que
o importe das axudas sexa librado en firme, pola
intervención, á habilitación da Consellería da Pre-
sidencia e Administración Pública, que será encar-
gada de face-lo pagamento.

Artigo 2º.-A concesión das ditas axudas baséase
nos seguintes criterios:

1. Emerxencia dos feitos, demostradas polos
peticionarios.

2. Necesidade urxente de recursos económicos
para paliar ou solucionar, segundo os casos, as cau-
sas sobrevidas.

3. Carencia de medios económicos propios ou dos
obtidos por outros medios de lle facer fronte á situa-
ción denotada.

4. Incidencia, se é o caso, no contorno social ou
comunitario no sentido ó que se dedica a presente
convocatoria.

5. Concederáselles prioridade ás solicitudes que
preveñan de/ou a través de persoas ou institucións
que teñan vinculación con Galicia.

6. Concederáselles prioridade ós proxectos que sir-
van para paliar, cubrir ou prever catástrofes de tipo
natural e imprevisibles e de conservación do medio
ambiente.

Artigo 3º.-As solicitudes formalizaranse a través
de peticións dirixidas ó presidente da Xunta de
Galicia.

Artigo 4º.-Considéranse situacións de emerxencia
aquelas que demanden atención económica urxente
para cubri-las necesidades de carácter básico e
urxente, tales como, entre outras similares, as
seguintes:

1. As destinadas a cubrir necesidades básicas deri-
vadas de problemas de alimentación, vestido, aten-
ción sanitaria, educación e outras de natureza aná-
loga non cubertas.

2. As encamiñadas a promove-la inserción ou recu-
peración de persoas en situación de marxinación
social, que non teñan cuberta esta atención por
outros medios.

3. As encamiñadas a paliar, cubrir ou prever catás-
trofes de tipo natural e imprevisible, así como con-
servación do medio ambiente.

Artigo 5º.-Os interesados na obtención destas axu-
das deberán dirixirlle as súas solicitudes ó presi-
dente da Xunta de Galicia. As solicitudes deberán
cubrirse preferentemente a máquina ou en letras
maiúsculas.


